
維年月日，愈等謹以庶羞清酌之奠，敬祭於故太常裴二十一兄之靈。朝廷之重，莫過乎

禮，雖經策具存，而精通蓋寡。自郊丘故事，宗廟時宜，大君之所旁求，丞相之所卒問，

群儒拱手，宗祝醉心。兄皆指陳根源，斟酌通變，莫不允符天旨，克協神休。至乎公卿

冠昏，士庶喪祭，疑皆響答，問必實歸。從我者足為軌儀，異我者無逃指笑。動為時法，

言比古經。獨立一朝，高視千古。而又驅馳朋執，僶俛宗親。擔石之儲，常空於私室。

方丈之食，每盛於賓筵。贈必固辭，求無不應。孰雲具美，而不永年。某等早接遊從，

實欽道義。致誠薄奠，以訣終天。嗚呼哀哉！尚饗。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

